
[bookmark: _Toc224141648]UVODNE INFORMACIJE

[bookmark: _Toc469232303][bookmark: _Toc224141649]1.1. Šta je Program „Napredovanje ka Agendi 2030 kroz upravljanje i održivi rast – SDG2030BiH“?
Zajednički program „Napredovanje ka Agendi 2030 kroz upravljanje i održivi rast u Bosni i Hercegovini (SDG2030BiH)” predstavlja zajedničku inicijativu Ujedinjenih nacija u Bosni i Hercegovini, finansiranu od Švedske, a koju implementiraju UNDP, ILO, IOM i UNICEF, pod koordinacijom Rezidentnog koordinatora Ujedinjenih nacija u Bosni i Hercegovini.
Program SDG2030BiH ima za cilj podržati napredak BiH u ostvarivanju Ciljeva održivog razvoja (SDGs) kroz jačanje integrisanih i sistemskih okvira upravljanja. Program nastoji osnažiti organe uprave, građane, privatni sektor i akademsku zajednicu da aktivno doprinesu lokalizaciji implementacije SDG-a, čime se podstiče održiv i inkluzivan rast na svim nivoima.
Program SDG2030BiH strukturiran je oko dva strateški usklađena ishoda. Prvi je usmjeren na unapređenje sistemskih inovacija, uključujući razvoj javnih politika i finansijskih rješenja za adresiranje strukturnih izazova uz istovremeno unapređenje prioritetnih SDGa. Drugi ishod fokusira se na operacionalizaciju Ciljeva održivog razvoja definisanih SDG Okvirom u BiH, koji su usvojili svi nivoi vlasti u BiH, u konkretna i primjenjiva rješenja na lokalnom nivou kroz izgradnju dinamičnih partnerstava, posebno sa privatnim sektorom kao pokretačima inovacija, trgovine i investicija, uz osiguranje da niko ne bude izostavljen iz procesa razvoja.
[bookmark: _Toc469232304][bookmark: _Toc224141650]1.2. Cilj i pravila javnog poziva
Putem ovog javnog poziva odabraće se do 25 JLS u kojima će se provoditi aktivnosti SDG2030BiH Programa. Na ovaj javni poziv mogu se prijaviti sve JLS u BiH koje će dobiti tehničku i stručnu podršku kroz tri različita paketa podrške (LOT-a).
LOT 1 – Mentorske JLS -  JLS primjeri dobre prakse (odabir do 5 JLS)
LOT 1 je namijenjen JLS koji imaju uspostavljen funkcionalan sistem upravljanja razvojem, ostvaruju značajne razvojne rezultate, vode računa o najugroženijim grupama stanovništva te žele postati lideri u provođenju Ciljeva održivog razvoja. Odabrane JLS će dobiti integrisani paket tehničke (stručne i metodološke) podrške koji može obuhvatiti sljedeće oblasti:
· lokalizaciju SDG okvira kroz sistem strateškog planiranja
· izrada VLR-a (dobrovoljni lokalni izvještaji)
· pilotiranje programskog budžetiranja
· unapređenje sistema upravljanja grantovima
· unapređenje sistema za efikasno upravljanje javnom imovinom
· inicijative urbane transformacije[footnoteRef:2] [2:  Spremnost JLS na sufinansiranje razvojnog projekta sa minimalno 40% vrijednosti.] 

· upravljanje velikim  razvojnim projektima
· unapređenje socijalnih usluga (u saradnji sa UNICEF-om).
JLS koje se uključe u LOT 1 dobijaju priliku da dodatno unaprijede svoje razvojne kapacitete i potvrde ulogu lidera u provođenju SDG-ja na lokalnom nivou. Kroz integrisani paket tehničke i stručne podrške, odabrane JLS će imati mogućnost da unaprijede strateško planiranje, pilotiraju programsko budžetiranje, ojačaju upravljanje grantovima i javnom imovinom, te pokrenu inicijative urbane transformacije i unapređenja socijalnih usluga. Istovremeno, uključivanje u ovu grupu omogućava razmjenu znanja i iskustava sa drugim naprednim JLS, jačanje institucionalnih kapaciteta te dodatno pozicioniranje općine/grada kao primjera dobre prakse u inkluzivnom i održivom lokalnom razvoju. Naposlijetku, kroz proces izrade VLR, mentorske JLS će dobiti informacije koje će biti vitalne u procesu pripreme za naredne korake strateškog planiranja i budžetiranja.
LOT 2 – JLS sa snažnim razvojnim potencijalom (odabir do 15 JLS)
LOT 2 je namijenjen JLS koje pokazuju interes i značajan potencijal za unapređenje svojih kapaciteta u određenim oblastima upravljanja i održivog razvoja. Odabrane JLS mogu dobiti tehničku podršku u maksimalno tri tematske oblasti iz sljedeće liste:
· lokalizaciju SDG okvira kroz sistem strateškog planiranja
· unapređenje sistema upravljanja grantovima
· unapređenje sistema za efikasno upravljanje javnom imovinom
· upravljanje velikim razvojnim projektima
· unapređenje socijalnih usluga (u saradnji sa UNICEF-om).
JLS koje se uključe u LOT 2 dobijaju priliku da ojačaju institucionalne kapacitete u odabranim oblastima upravljanja i održivog razvoja, uz stručnu i metodološku podršku projektnog tima i angažovanih eksperata. Kroz ciljane aktivnosti podrške, odabrane JLS će imati mogućnost da unaprijede postojeće prakse, razviju nove alate i procedure te unaprijede kvalitet planiranja i realizacije razvojnih inicijativa. Istovremeno, uključivanje u ovu grupu omogućava razmjenu znanja i iskustava sa drugim naprednim JLS, jačanje institucionalnih kapaciteta te dodatno pozicioniranje općine/grada kao primjera dobre prakse u inkluzivnom i održivom lokalnom razvoju.
LOT 3 – Podrška nerazvijenim JLS (do 5 JLS)
LOT 3 je namijenjen nerazvijenim jedinicama lokalne samouprave[footnoteRef:3] koje su zainteresovane za osnovnu  podršku u određenim oblastima upravljanja. Odabrane JLS mogu dobiti podršku u maksimalno tri tematske oblasti iz sljedeće liste: [3:  Za kategorizaciju stepena razvijenosti JLS koristit će se zvanični podaci nadležnih institucija u Federaciji Bosne i Hercegovine i Republici Srpskoj. Za potrebe ovog Javnog poziva, pravo prijave imaju JLS koje su u Federaciji Bosne i Hercegovine svrstane u IV i V skupinu prema indeksu razvijenosti Federalnog zavoda za programiranje razvoja, te JLS u Republici Srpskoj koje su, u skladu sa Odlukom o stepenu razvijenosti jedinica lokalne samouprave u Republici Srpskoj za 2026. godinu, kategorizirane kao nerazvijene i izrazito nerazvijene.] 

· lokalizaciju SDG okvira kroz sistem strateškog planiranja
· unapređenje sistema upravljanja grantovima
· unapređenje sistema za efikasno upravljanje javnom imovinom
· podrška izgradnji osnovnih kapaciteta za upravljanje projektima
Kroz ovaj LOT, odabrane JLS će imati priliku da ojačaju osnovne administrativne i razvojne kapacitete, uz mentorstvo i stručnu podršku projektnog tima i angažovanih eksperata. Fokus aktivnosti biće na unapređenju ključnih procedura, razvoju osnovnih alata za planiranje i upravljanje te jačanju sposobnosti lokalne uprave da identifikuje i provodi razvojne inicijative u skladu sa potrebama lokalne zajednice. Uključivanje u LOT 3 također omogućava učenje kroz razmjenu iskustava sa drugim jedinicama lokalne samouprave, postepeno jačanje institucionalnih kapaciteta i stvaranje temelja za aktivnije učešće u budućim programima podrške usmjerenim na održivi lokalni razvoj.
Dodatne informacije
JLS može podnijeti prijavu isključivo za jedan LOT u okviru ovog javnog poziva.
JLS koje se budu prijavljivale za LOT 1, LOT 2 i LOT 3 trebaju odabrati i rangirati tematske oblasti u skladu sa svojim razvojnim prioritetima. Tematske oblasti se rangiraju brojevima od 1 (najviši prioritet za JLS) do 8 (najniži prioritet za JLS) za LOT 1. Za LOT 2 tematske oblasti se rangiraju brojevima od 1 (najviši prioritet za JLS) do 5 (najniži prioritet za JLS), dok se za LOT 3 tematske oblasti se rangiraju brojevima od 1 (najviši prioritet za JLS) do 4 (najniži prioritet za JLS),.
Prilikom evaluacije prijava i raspodjele tematskih oblasti, u obzir će se prvenstveno uzimati oblasti označene kao prioritet 1, a zatim prioritet 2, 3, itd., uzimajući u obzir raspoložive kapacitete Programa i ukupnu raspodjelu podrške između JLS.
Programski tim zadržava pravo da, nakon provedene evaluacije pristiglih prijava i u skladu sa procijenjenim kapacitetima, potrebama i razvojnim potencijalom JLS, predloži učešće u drugom LOT-u u odnosu na LOT za koji je JLS inicijalno podnijela prijavu. Ovakva odluka može biti donesena s ciljem osiguravanja adekvatnijeg nivoa podrške, uravnotežene zastupljenosti lokalnih samouprava te efikasnije implementacije programskih aktivnosti.
[bookmark: _Toc224141651]3. KRITERIJI ZA ODABIR JLS I EVALUACIJA PRIJAVA
Kako bi proces odabira JLS bio sveobuhvatan i transparentan, primjenjivat će se sljedeće dvije vrste kriterija:
Eliminatorni kriteriji – ispunjenje ovih kriterija se smatra preduslovom za učešće u Programu. JLS koje se prijavljuju trebaju ispuniti sve eliminatorne kriterije. Prijave JLS koje ne ispune ove kriterije neće biti dalje razmatrane.
Tehnički kriteriji – primjenom ovih kriterija će biti ocjenjivane JLS koje su ispunile eliminatorne kriterije. Dodjela bodova će biti u skladu sa matricom za bodovanje, koja je sastavni dio ovog dokumenta.
Eliminatorni kriteriji
Ovi kriteriji se primjenjuju kao eliminatorni u odabiru JLS, te podrazumijevaju da je:
· Popunjen prijavni obrazac;
· Motivacija lokalne samouprave da kontinuirano podržava dobru lokalnu upravu i odgovorno upravljanje javnim finansijama, iskazana kroz dostavljeno Pismo namjere.
Tehnički kriteriji:
Prijave koje zadovoljavaju eliminatorne kriterije će biti evaluirane na osnovu slijedećih tehničkih kriterija:
Kriteriji za LOT 1 i LOT 2:
· Strateško planiranje i integracija SDG-a – maksimalno 25 bodova
· Kapaciteti za upravljanje javnim finansijama i razvojnim projektima - maksimalno 25 bodova
· Kapaciteti za upravljanje javnom imovinom – maksimalno 25 bodova
· Institucionalna posvećenost i spremnost za reforme – maksimalno 25 bodova
Kriteriji za LOT 3 (nerazvijene JLS):
· Strateško planiranje i integracija SDG-a – maksimalno 25 bodova
· Upravljanje grantovima i javnim finansijama - maksimalno 20 bodova
· Kapaciteti za upravljanje javnom imovinom – maksimalno 13 bodova
· Izgradnja kapaciteta za upravljanje razvojnim projektima – maksimalno 12 bodova
· Institucionalna motivacija i spremnost za reforme – maksimalno 30 bodova
4. NAČIN I ROK ZA PODNOŠENJE PRIJAVA
Zainteresovane JLS mogu se prijaviti za učešće u Programu dostavljanjem prijavne dokumentacije, kako je navedeno u nastavku. Proces prijave odvija se isključivo elektronskim putem, uz poštivanje jasno definisanih zahtjeva i roka za dostavu. Zainteresovane JLS trebaju dostaviti: 
1. Popunjen prijavni obrazac (Prılog I, dostavlja se u PDF i word formatu), 
2. Pismo namjere (Prilog II)
Prijave se dostavljaju na e-mail adresu: registry.ba@undp.org sa naznakom: „Prijava za Program SDG2030BIH – naziv JLS“. Krajnji rok za dostavljanje prijava je ponedeljak, 20.07.2026. godine do 12:00 časova. Prijave pristigle nakon navedenog roka, kao i prijave dostavljene putem pošte neće biti uzete u razmatranje. 
Sva pitanja u vezi ovog poziva se mogu dostaviti isključivo putem e-maila: registry.ba@undp.org , najkasnije 5 dana prije isteka roka za dostavljanje prijava, sa naznakom da se upit odnosi na javni poziv za učešće u Programu SDG2030BIH. Na sva pitanja koja stignu prije ili poslije navedenog roka se neće odgovarati. 
Prije postavljanja pitanja zainteresovani podnosioci prijava trebaju pažljivo pročitati sve dokument (u sklopu Javnog poziva) te postojeća pitanja i odgovore vezane za ovaj javni poziv. Svi odgovori na pitanja koji mogu biti relevantni i za ostale podnosioce prijava, redovno će se objavljivati na web stranici https://undp.org/bs/. 
[bookmark: _Toc187744581]5. PROCES ODABIRA PARTNERSKIH JEDINICA LOKALNE SAMOUPRAVE
Odabir JLS koje će učestvovati u Programu vršit će se na osnovu dostavljenih prijava i unaprijed definisanih kriterija. Ocjenjivanje prijava na ovaj Javni poziv vršit će SDG2030BiH Programski tim, a konačnu odluku o potvrdi odabranih JLS donijet će Programski odbor. 
Ocjenjivanje prijava će se vršiti u dvije faze:
1. Faza provjere preduslova za učešće - provjera usklađenosti s eliminatornim kriterijima. Ukoliko nisu ispunjeni eliminatorni kriteriji, prijava se neće dalje razmatrati, a JLS će biti obavještena o razlozima odbijanja.
2. Faza bodovanja JLS aplikacije – bodovanje tehničkih kriterija, u skladu sa matricom za bodovanje koja je sastavni dio ovog javnog poziva i smjernica. U matrici su navedeni svi osnovni kriteriji sa pripadajućom bodovnom skalom (Prilog III).
Nakon što se rang lista jedinica lokalne samouprave razmotri iz ugla postavljenih kriterija, predložiće se finalna lista jedinica lokalne samouprave koje će učestvovati u implementaciji projekta. Prilikom formiranja finalne liste, vodiće se računa o balansiranoj zastupljenosti JLS iz oba entiteta, geografskoj rasprostranjenosti i mogućnostima organiziranja podrške (klasterizacija kako bi se omogućila brža interakcija i međusobno učenje, te osigurala ekonomičnost u pružanju podrške Programa). 
7. ANEKSI
1. Prijavni obrazac (Prilog I)
2. Pismo namjere (Prilog II)
3. Matrica za bodovanje tehničkih kriterija (Prilog III)
4. Opis podrške (Prilog IV)
[image: ]
Napredovanje ka Agendi 2030 kroz upravljanje i održivi rast (SDG 2030 BiH) je Zajednički program Ujedinjenih nacija u Bosni I Hercegovini, koji finansira Švedska a implementira UNDP, ILO, IOM, i UNICEF, pod koordinacijom Rezidentnog koordinatora Ujedinjenih nacija u Bosni i Hercegovini. 

